
KU SOO DHAWOW BARNAAMIJKAYAGA TIJAABADA 
ISTICMAALKA TAMARTA EE SOO SOCDA.
Xcel Energy ayaa daahfuraysa tijaabo si laguu siiyo 
macluumaad wanaagsan oo ku saabsan isticmaalka 
korontadaada si aad u gaarto go’aamo tamareed oo waxgal 
ah. Waa mid ka mid ah siyaabaha aan u adeegsanayno 
tiknoolajiyada casriga ah si aan u abuurno fiilooyin tamar oo 
casri ah kuwaasoo naga caawin kara inaad kuugu adeegno 
si wanaagsan oo aan kuu siino fursado badan mustaqbalka.

WUXUU KU BILAABMAA MIQYAASKA KORONTADA 
EE CASRIGA AH.
Waxaad ka mid tahay 17,500 degganeyaal oo loo 
xulay inay ka qeybqaataan tijaabadan. Qof kasta oo ka 
qaybqaadanaya wuxuu heli doonaa miqyaas koronto 
cusub, oo lagu casriyeeyay tiknoolajiyad aad u sareeysa. 
Miqyaaskaaga jira wuxuu kaliya kuu sheegi karaa inta ay la 
egtahay tamarta aad isticmaalayso, balse ma sheegi karo 
marka aad isticmaalayso koronto. Marka aad miqyaaskan 
cusub haysato, waxaad arki kartaa inta ay la egtahay 
tamarta aad isticmaashid iyo marka aad isticmaashay, ilaa 
shatii daqiiqaba mar.    

QORSHAHA QIIMAHA CUSUB EE MACAAMIISHA 
QAARKOOD
Inkastoo dhammaan macaamiisha loo xushay tijaabadan ay 
heli doonaan miqyaas cusub, kaliya macaamiisha qaarkood 
ayaa lagu qori doonaa qorshaha cusub kaasoo sicirka 
korontada isbbedeli karo iyadoo ku xiran waqtiga lagu jiro.  

Waxaad qayb ka tahay kooxda tijaabada ee aan u 
wareegeyn qiimaha cusub, taasoo macnaheedu yahay 
inaysan jirin wax khaas ah oo lagaa doonayo inaad 

sameyso. Waxaan kugu dhiirogelinaynaa inaad sida 
caadiga ah u isticmaashid korontada, oo aadan ku sameyn 
isbeddelo waaweyn caddooyinkaaga isticmaalka tamarta. 
Inkastoo aad u wareegayso qorshaha qiimaha cusub, ka 
qaybqaadashadaada waxay naga caawin doontaa inaan 
qiyaasno saameynta barnaamijka qiimaha cusub, marka 
lala barbardhigo qiimahaaga caadiga ah.

DHABBE U XAARIDA U ISTICMAALKA TAMARTA SI 
XEELAD LEH
Kharashka korontada wuu sareeyaa si loo soo saaro 
marka baahidu sarreyso. Taasi waxaa ugu wacan marka 
macaamiishu ay isticmaalayaan tamarta ugu badan, 
waxaan inta badan u baahanaa inaan ka helno tamar ilaha 
kharashka badan waxaana ku tiirsanaanaa shidaalka, 
kuwaasoo si aad ah aan ugu fiicneyn bay’adda.  

Tijaabadan waxay adeegsan doontaa tiknoolajiyad 
la casriyeyay si ay kuu siiso aragti dheeraad ah oo 
ku saabsan sida aad u isticmaashid korantada, oo 
tiknoolajiyadu waxay sidoo kale naga caawin doontaa 
inaan si fiican u maareyno fiilooyinka tamarta, iyo ka 
falcelinta koronto la’aanta si dhakhso ah. Ugu dambeyntii, 
tijaabadan waxay gacan ka geysan doontaa qaabeynta 
qiimaha korontada mustaqbalka ee loogu talagalay 
macaamiisha Xcel Energy ee ku sugan Minnesota.

WAA KUWAN WAXA LA FILAN KARO EE XIGA.
Waxaan bilaabi doonaa rakibidda miqyaasyada dhowka 
bilood ee soo socda. Waan kula socodsiin doonaa 
marka aad ku soo dhawaano taariikhda rakibidaada ee 
wakhtiyeysan. Xaaladaha badankood, looma baahna inaad 
joogtid guriga inta lagu jiro rakibidda.



Ka qaybqaataha tijaabada ahaan, waxaad naga heli 
doontaa sahano bilow ilaa dhammaad tijaabada labada 
sano ah. Inkastoo ka qaybqaadashada sahanka khasab 
aheyn, wuxuu muhiim u yahay daraasadda, si markaa aan 
u qadarino jawaab-celintaada.

WAX SU’AALO MA KA QABTAA MIQYAASKAAGA 
CUSUB?
Ka raadi xitaa jawaabo dheeraad ah   
xcelenergy.com/PilotSoo.

Goorma ayaan heli doonaa miqyaas cusub?
Waxaan rakibi doonaa miqyaaskaaga cusub goor-uun inta 
u dhaxaysa Oktoobar 2019 iyo Maarso 2020. Waan ku 
ogeysiin doonaa taariikhda rakibidaada qadarinta mudan 
qiyaastii labo bilood ka hor waana ku ogeysiin doonaa 
marka aan u dhownahay taariikhdaas.

Waa maxay miqyaas casri ah?
Miqyaaska casriga ah wuxuu oggolaada xiriir laba dhinacle 
ah oo u dhaxeeya miqyaaska korontadaada iyo Xcel 
Energy. Miqyaasyada cusub ee casriga ah waxay ku 
siinayaan faa’idooyin badan, ay ka mid yihiin oggaanshaha 
koronto la’aanta ee la wanaajiyay iyo jawaab-celinta, 
barnaamijyada bogeed ee mustaqbalka kaa caawin kara 
inaad gaarto go’aamo waxgal ah oo dheeraad ah oo ku 
saabsan isticmaalkaaga tamarta, iyo barnaamijyada iyo 
adeegyada sida tijaabadan, taasoo kaa caawin karta inaad 
tashiilato tamarta iyo lacagta.

Sidee ayaa loo sameeyaa rakibidda miqyaaska?
Rakibidda miqyaaska waa mid fudud oo dhakhso ah. 
Shaqaalaha Xcel Energy oo lebisan ama qandaraasle wada 
kaarka aqoonsiga ayaa soo garaaci doona albaabkaaga 

si uu kuu ogeysiiyo inay imaadeen, 
balse lagaagama baahna inaad guriga 
joogto ilaa iyo inta aan si badqab ah 
u heli karno miqyaaskaaga. Rakibidda 
miqyaaska waxay qaadan doontaa 
qiyaastii 10 daqiiqo; korontadaada 
ayaa laga yaaba inay danto wakhti 
kooban. Marka aan si guul leh u 
beddelno miqyaaskaaga, waxaan 
kuu dhaafi doonaa macluumaad aad 
ku ogaato. Haddii ay jirto arrin naga 
horjoogsata rakibidda, waxaan kaga 
tegi goonaa albaab-sur ku qoran 
lambarka teleefoonka nagala soo 
xiriiro iyo macluumaad faahfaahsan 
oo ku saabsan talaabooyinka xiga.

MA DOONEYSID INAAD 
KAQEYBGASHID? KALIYA NAGA 
SOO WAC 800.895.4999.

Haddii aad iska dhaafto, ma  
heli doontid miqyaas cusub oo 
waxaa lagaa saarayaa tijaabada. 
Waxaad sidoo kale iimaylka  
noogu soo diri kartaa  
inquire@xcelenergy.com  
si aad isaga dhaafto.

http://xcelenergy.com/PilotSoo

